
Ermənistanın yeganə  
çıxış yolu Azərbaycanla  
sülh müqaviləsi bağlamaqdır

Bu gün Ermənistanda 
baş verən siyasi-iqtisadi 
proseslərin törətdiyi uçurum 
hər kəsə məlumdur. Artıq bu 
ölkənin acınacaqlı vəziyyətə 
düşməsinin səbəbinin 
İrəvanda və Qarabağda 
yaşayan separatçı rejimin 
olduğunu başa düşənlərin sayı 
getdikcə artır. Həm erməni 
siyasətçiləri, həm də sadə xalq 
artıq bunu açıq şəkildə etiraf 
edir. Ermənistanın sabiq pre-
zidenti Levon Ter-Petrosyan 
və ona yaxın siyasi dairələr 
Qarabağın beynəlxalq hüquq 
baxımından Azərbaycana 
məxsus olduğunu açıq şəkildə 

vurğulayırlar. Bir çox hüquq 
müdafiəçiləri, siyasi bloqerlər 
müharibənin ermənilərə 
heç bir xeyir verməyəcəyini, 
azərbaycanlılarla mehriban, 
dinc – yanaşı yaşamağın 
əhəmiyyətini xalqa çatdırır-
lar. Ermənistanın baş naziri 
vəzifəsini icra edən Nikol 
Paşinyan da Azərbaycanla 
sülh müqaviləsinin imzalan-
masına tərəfdar olduğunu 
bildirmişdir. Müharibədə 
acınacaqlı məğlubiyyətə 
uğrayan Ermənistan rəhbərliyi 
Azərbaycan Ordusu qarşısın-
da duruş gətirə bilməyəcəyini 
dərk etməyə başlayıb.

Azərbaycan, Türkiyə  
və Ermənistan  ara sında 
münasibətlərin tənzimlən-
məsində ABŞ-ın da fəal iştirakı 
nəzərə çarpmaqdadır. Bu il 
iyun ayının 8-də ABŞ Senatı-
nın xarici əlaqələr komitəsində 
Prezident Baydenin 2022-ci 
maliyyə ili ilə bağlı dinləmələr 
keçirilən zaman bir neçə 
ermənipərəst senator Dövlət 
Departamentini Azadlığa 
Dəstək Aktına 907-ci düzəlişin 
dayandırılmasına mane 
olmağa cəhd etdilər. Dövlət 
katibi Entoni Blinken onların bu 
iddiasına diplomatik cavabla, 
“bu və digər detallar üzərində 

iş getdiyini “ – deməklə 
kifayətləndi. Amerikanın 
Erməni Milli Komitəsinin və 
erməni cəmiyyətinin  Senatdakı 
dinləmələrlə bağlı gözləntiləri 
özünü doğrultmadı. 

İyunun 14-də NATO 
Sammiti çərçivəsində 
baş tutan ABŞ və Türkiyə 
prezidentlərinin görüşündən 
sonra hər iki dövlət başçısı 
rəhbərlik etdikləri ölkələr 
arasında ciddi problemlərin 
olmadığını və əməkdaşlıq 
sahələrinin daha böyük oldu-
ğunu dilə gətirdilər. Hərçənd, 
görüşdən əvvəl ermənilər ABŞ 
Prezidentinin cənab Ərdoğana 
və cənab İlham Əliyevə 
ciddi reaksiya verəcəyini 
düşünürdülər. Ermənilərin 
bu arzusu da tamamilə puç 
oldu. NATO-nun iki güclü 
dövləti olan ABŞ və Türkiyənin 
əlaqələrinin yaxşılaşması 
fonunda bu hərbi blok artıq 
regiona daxil olur. Bu isə o 
deməkdir ki, Rusiyanın Cənubi 

Qafqazda təsir imkanları 
getdikcə azalır. Digər tərəfdən, 
Rusiyanın Yaxın Şərq regi-
onunda öz hərbi qüvvələrini 
yerləşdirməsi və orada sax-
laması onun iqtisadi gücünü 
tamamilə zəiflətmiş oldu. 
Rusiyanın Qarabağda öz hərbi 
qüvvələrinin saxlanılmasına 
ayırdığı vəsait gələcəkdə bu 
ölkənin iqtisadiyyatına mənfi 
təsir göstərə bilər. Hər zaman 
Rusiyadan yardım gözləyən 
Ermənistan rəhbərliyi başa 
düşməlidir ki, onların nicat 
yolu yalnız Azərbaycanla yaxşı 
münasibətlər qurmaqdadır.

Bu gün istər Şuşaya, 
istərsə də işğaldan azad 
edilmiş digər torpaqlarımıza 
böyük miqdarda sərmayə 
qoyulur. Cəmi bir neçə ildən 
sonra azərbaycanlılar yaşayan 
bu ərazilər iqtisadi cəhətdən o 
qədər inkişaf edəcək ki, güclü 
olacaq ki, ermənilər özləri bu 
cür güclü dövlətdə yaşamaq 
və işləmək üçün imkanlar 
axtaracaqlar. Xankəndi və ətraf 
ərazilərdə yaşayan ermənilər 
öz həyat tərzlərini yaxşılaş-
dırmaq və firavan yaşamaları 
üçün yenidən Azərbaycan 
tərəfə üz tutacaqlar. Onların 
yoxsul Ermənistan dövlətindən 
heç bir gözləntiləri olmaya-
caq. Hazırda Ermənistanda 
istər siyasi, istərsə də iqti-
sadi vəziyyət çox ağırdır. 
Azərbaycanla sülh müqaviləsi 
bağlamaq Ermənistanın 
yeganə çıxış yoludur.

Kamilə ƏLİYEVA, 
Milli Məclisin deputatı, 

BDU-nun pofessoru

“Böhran vəziyyətlərində jurnalistika” 
mövzusunda beynəlxalq təlimlərə start verilib
İyulun 12-də Azərbaycan 

Respub likasının Medianın İnki-
şafı Agentliyinin (MEDİA) tərəf-
daşlığı, Türk Əməkdaşlıq və 
Koor dinasiya Agentliyi (TİKA), 
Anadolu Agentliyi Xəbər Aka-
demiyası və Türkiyə Radio və 
Televiziya Qurumunun (TRT)  
təşkilatçılığı ilə "Böhran vəziy-
yət lərində jurnalistika” mövzu-
sunda beynəlxalq təlim proq-
ramı işə başlayıb. İştirak çılar 
distant təhsil layihəsi çərçi və-
sində keçirilən tədbirə onlayn 
qoşulublar.  

AZƏRTAC xəbər verir ki, 
“Zoom” platforması üzərindən 
videokonfrans formatında 
keçirilən təlimdə dünyanın bir 
çox ölkələrinin jurnalistləri ilə 
yanaşı, Azərbaycanın çap, 
onlayn və audiovizual media 
subyektlərini təmsil edən 20 
jurnalist iştirak edir.

Üçgünlük təlim 
 zamanı Türkiyə Radio 
və  Televiziya Qurumu-
nun (TRT) mütəxəssisləri 
tərəfindən  media 
nümayəndələrinə  “Böhran 

və münaqişə bölgələrində 
jurnalistika”, “Dezinformasi-
yaya qarşı mübarizə”, “Yalan 
məlumatların artmasında 
sosial şəbəkələrin rolu”, “Jur-
nalistika və etika”, “Münaqişə 
bölgələrində humanitar hüquq 
və prinsiplər”, “Beynəlxalq 
hüququn pozulması anlayışı”, 
“Axtarış və xilasetmə işləri 
barədə məlumatlandırma”, 
“Fəlakətdən xilas olan ailə  -
lərinin ehtiyac  duyduğu 
məlumatlar”, “Münaqişə 
mühitində  jurnalistin 

təhlükəsizliyi və  psixologiyası”, 
“Böhran və münaqişəli 
bölgələrdən xəbər  çatdırmağın 
yolları” və digər mövzularda 
mühazirələr oxunacaq.

İngilis dilində təşkil 
olunan beynəlxalq təlim rus, 
ərəb, fransız və türk dillərinə 
 sinxron tərcümə edilir.

Layihə çərçivəsində işti-
rakçıların qiymətləndirilməsi 
(iştirak 50 faiz / sual vermək 
və fikir bildirmək 50 faiz) 
həyata keçiriləcək. Təlimlərdə 
fərqlənən jurnalistlərə  müvafiq 

beynəlxalq sertifikatlar təqdim 
olunacaq.

Təlimlərə iyulun 14-də 
yekun vurulacaq. 

“Yüksəliş” müsabiqəsinin 
finalı yekunlaşıb

Final mərhələsinin ikinci günündə 
müsabiqənin Təşkilat Komitəsinin 
sədri, Prezident Administrasiyasının 
Humanitar siyasət, diaspor, multikul-
turalizm və dini məsələlər şöbəsinin 
müdiri Fərəh Əliyeva, Birinci vitse-
prezidentin köməkçisi Emin Hüseynov, 
iqtisadiyyat naziri Mikayıl Cabbarov, 
nəqliyyat, rabitə və yüksək texnolo-
giyalar naziri Rəşad Nəbiyev, təhsil na-
ziri Emin Əmrullayev, ekologiya və təbii 
sərvətlər naziri Muxtar Babayev, kənd 
təsərrüfatı naziri İnam Kərimov, mədəniyyət 
naziri Anar Kərimov, Ombudsman Səbinə 
Əliyeva, “Yüksəliş” İctimai Birliyinin sədri, 
gənclər və idman nazirinin müavini Fərhad 
Hacıyev, gənclər və idman nazirinin mü-
avini İntiqam Babayev, DİM Direktorlar 
Şurasının sədri Məleykə Abbaszadə, Dövlət 
Miqrasiya Xidmətinin rəisi Vüsal Hüseynov, 
Diasporla İş üzrə Dövlət Komitəsinin sədri 
Fuad Muradov, Azərbaycan Respublikasının 
Prezidenti yanında Vətəndaşlara Xidmət və 
Sosial İnnovasiyalar üzrə Dövlət Agentliyinin 
sədri Ülvi Mehdiyev, Vəkillər Kollegiyasının 
sədri Anar Bağırov, “AzerGold” QSC-nin 
İdarə Heyətinin sədri Zakir İbrahimov, BP 
şirkətinin Azərbaycan, Gürcüstan, Türkiyə 
regionunda xarici əlaqələr və strategiya üzrə 
vitse-prezidenti Bəxtiyar Aslanbəyli, əmək və 
əhalinin sosial müdafiəsi nazirinin müavini 
Anar Kərimov, Kiçik və Orta Biznesin İnkişafı 
Agentliyinin İdarə Heyətinin sədri Orxan 
Məmmədov, Qarabağ Dirçəliş Fondunun 
İdarə Heyətinin sədri Rəhman Hacıyev 
iştirak ediblər. 

“Yüksəliş” müsabiqəsinin İşçi Qrupunun 
rəhbəri Fərhad Hacıyev çıxış edərək qo-
naqları salamlayıb və iştirakçılara uğurlar 
arzulayıb.

İşçi Qrupunun rəhbəri bildirib ki, Prezident 
İlham Əliyevin 2019-cu il iyulun 26-da im-
zaladığı sərəncamla təsis olunan “Yüksəliş” 
müsabiqəsi peşəkar kadrların aşkara çıxa-
rılması, onların stimullaşdırılması, ölkəmizin 
güclü kadr ehtiyatı bankının formalaşdırıl-
ması məqsədilə Azərbaycanda ilk dəfə belə 
mütəşəkkil formada və fərqli imtahan forma-
tında keçirilən müsabiqədir. Fərhad Hacıyev 
müsabiqənin keçirilməsinin “Yüksəliş” İctimai 
Birliyinin İşçi Qrupu komandasına həvalə 

olunmasına, göstərilən etimada görə ölkə 
başçısına təşəkkürünü bildirib. 

Daha sonra iştirakçılar Təşkilat 
Komitəsinin üzvləri və idarəçi rəhbərlərin 
müşahidəsi ilə “Qarabağda ağıllı şəhər” adlı 
keys üzrə tapşırıqları yerinə yetirib. İdarəçi 
rəhbərlərin suallarına cavab verən iştirak-
çılar keys üzrə təqdimatdan sonra idarəçi 
rəhbərlər tərəfindən qiymətləndirilib. Belə 
ki, hər masaya təyin edilmiş mentor koman-
dada öz səriştəsi ilə seçilən bir finalçıya 
qiymətləndirmə balı təqdim edib. 

Qeyd edək ki, müsabiqənin yarımfinal 
və final mərhələləri “qiymətləndirmə konf-
ransı” (assessment conference) formatında 
keçirilib. Sözügedən mərhələlərdə stra-
teji düşünmək bacarığı, iş icrasının idarə 
edilməsi, nəticələrə yönəlmək, komandada 
işləmək, kommunikasiya, dəyişikliklərin idarə 
edilməsi, büdcənin idarə edilməsi bacarığı, 
sosial məsuliyyət, innovativliklərin tətbiqi 
səriştələri əsasında ekspertlər tərəfindən 
qiymətləndirmə aparılıb. 

Finalda müsabiqənin əvvəlki mərhələlərini 
uğurla başa vuran 112 namizəd qalibiyyət 
uğrunda mübarizə aparıb. Seçiləcək 20 
nəfər qalibin adı kadr ehtiyatı bankına daxil 
edilməklə yanaşı, onlar idarəçi rəhbərlər 
tərəfindən 1 illik fərdi inkişaf planı (https://
yukselish.az/mentors.html) və hər biri 20 min 
AZN məbləğində özünüinkişaf qrantı əldə 
edəcək.

 “Yüksəliş” müsabiqəsi 21-51 yaş aralığın-
da, 2 illik idarəçilik təcrübəsi olan, ali təhsilli 
Azərbaycan Respublikasının vətəndaşlarını 
əhatə edir. Müsabiqə 5 mərhələdən – qeydiy-
yat, onlayn seçim, əyani, yarımfinal və final-
dan ibarətdir. Müsabiqədə, ümumilikdə, 11 
min 760 nəfər qeydiyyatdan keçib. Onlardan 
9 min 775 nəfəri müsabiqəyə qəbul edilib. 

AZƏRTAC

13 iyul 2021-ci il, çərşənbə axşamı8
Yeni Azərbaycan Partiyasının Təftiş 

Komissiyasının növbəti iclası keçirilib

Ulu öndərin hakimiyyətə gəlişi res-
publikamızın intibah və tərəqqisinin baş-
lanğıcı kimi dəyərləndirilir. Çünki o dövrə 
qədər Azərbaycan keçmiş müttəfiq res-
publikalar arasında sonuncu yerlərdən 
birini tuturdu. Ulu öndər Heydər Əliyevin 
hakimiyyətə gəlişi ilə qısa müddət 
ərzində Azərbaycanda sosial-iqtisadi 
inkişaf, milli kadrların irəli çəkilməsi, 
gənclərin keçmiş ittifaqın nüfuzlu ali 
məktəblərinə təhsil almağa göndərilməsi 
istiqamətində mühüm addımlar atıldı. 
Ən önəmli məqamlardan biri də budur 
ki, ümummilli liderimizin hələ sovet 
dövründə həyata keçirdiyi siyasət milli 
oyanış prosesində də vacib rol oynadı 
ki, bu da müstəqilliyimizə gedən yolun 
təməllərindən biri kimi qiymətləndirilir.

S.Hüseynova diqqətə çatdırıb ki, ulu 
öndər Heydər Əliyevin Azərbaycanda 
ikinci hakimiyyəti dövrü isə müstəqil, 
hüquqi-demokratik dövlət quruculuğu 
mərhələsi kimi səciyyələndirilir. Belə ki, 
1993-cü ildə xalqın tələbi ilə hakimiyyətə 
qayıdan böyük dövlət xadimi Heydər 

Əliyev müstəqil Azərbaycan dövlətinin 
təməl prinsiplərini, inkişaf strategiya-
sını müəyyənləşdirdi, müstəqilliyimizin 
dönməzliyini təmin etdi. 2003-cü ildən 
isə Prezident İlham Əliyevin Heydər 
Əliyev siyasətini uğurla davam etdirməsi 
nəticəsində Azərbaycan daha da inkişaf 
edərək dünyada güclü və qüdrətli 
dövlətə çevrilib. Məhz bunun nəticəsidir 
ki, ötən il 44 günlük Vətən Müharibəsi 
nəticəsində torpaqlarımız erməni işğa-
lından azad olundu, Azərbaycanın ərazi 
bütövlüyü təmin edildi.

YAP Təftiş Komissiyasının sədri 
qeyd edib ki, Vətən müharibəsində 
qazanılan parlaq qələbə yeni reallıqlar 
yaradıb. Bu reallıqlar siyasi sferanı da 
əhatə edir. Bu ilin mart ayında Yeni 
Azərbaycan Partiyasının VII qurultayı-
nın keçirilməsi və qurultayda mühüm 
qərarların qəbul edilməsi, partiyamı-
zın Sədri, Prezident İlham Əliyevin 
partiya üzvləri qarşısında qoyduğu 
yeni vəzifələr bütün bunları bir daha 
təsdiqləyir.

Daha sonra iclasın gündəliyi barədə 
məlumat verən S.Hüseynova bildirib ki, 
gündəliyə Təftiş Komissiyasının reqla-
mentinin təsdiq olunması və komissiya-
nın iş planı barədə məsələlər daxildir. 
Qeyd olunub ki, Təftiş Komissiyasının 
ilk iclasında reqlamentin  hazırlanması 
barədə qərar qəbul olunmuşdu.  Artıq 
bu sənəd hazırdır. 5 bölmə və 65 
maddədən ibarət olan reqlamentdə 
Təftiş Komissiyasının fəaliyyət 
prinsipləri, qaydaları və digər məsələlər 
öz əksini tapıb.

YAP Təftiş Komissiyasının sədr 
müavini, Milli Məclisin deputatı Nizami 
Səfərov sənədin üzərində zəruri işlərin 
aparıldığını, bu istiqamətdə beynəlxalq 
təcrübənin öyrənildiyini diqqətə çatdırıb.

Müzakirələr zamanı YAP Təftiş 
Komissiyasının üzvləri Sadiq Qurbanov, 
Cavanşir Paşazadə, Musa Musayev, 
Vüqar İskəndərov, Həsən Həsənov, 
Aydın Hüseynov, Məlahət  İbrahimqızı 
və Elman Nəsirov çıxış edərək sənədlə 
bağlı rəy və təkliflərini bildiriblər. 
Müzakirələrin sonunda YAP Təftiş Ko-
missiyasının reqlamenti qəbul olunub.

İclasda daha sonra YAP Təftiş Ko-
missiyasının iş planı ilə bağlı məsələyə 
baxılıb və iş planının hazırlanması üçün 
işçi qrupunun yaradılması haqqında 
qərar qəbul olunub. 

“Xalq qəzeti”

Azərbaycan Respublikası Nazirlər Kabinetinin Qərarı
№ 200           Bakı şəhəri, 10 iyul 2021-ci il

“Resipiyentin gözləmə vərəqəsinin 
forması və tərtib olunma Qaydası”nın 
təsdiq edilməsi haqqında

“İnsan orqan və toxumalarının do-
norluğu və transplantasiyası haqqında” 
Azərbaycan Respublikasının 2020-ci 
il 20 oktyabr tarixli 189-VIQ nömrəli 
Qanununun tətbiqi barədə” Azərbaycan 

Respublikası Prezidentinin 2020-ci il 8 
dekabr tarixli 1208 nömrəli Fərmanının 
1.1.11-ci yarımbəndinin icrasını təmin 
etmək məqsədilə Azərbaycan Respubli-
kasının Nazirlər Kabineti qərara alır:

1. “Resipiyentin gözləmə vərəqəsinin 
tərtib olunma Qaydası” təsdiq edilsin 
(1 nömrəli əlavə).

2. “Resipiyentin gözləmə vərəqəsinin 

Forması” təsdiq edilsin (2 nömrəli 
əlavə).

3. Bu Qərar 2022-ci il yanvarın 1-dən 
qüvvəyə minir.

Əli ƏSƏDOV 
 Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 201           Bakı şəhəri, 12 iyul 2021-ci il

Azərbaycan  Respublikası 
Nazirlər Kabinetinin “Sosial 
müəssisələrin və kvotadan əlavə iş 
yerlərinin Standartları”nın təsdiq 
edilməsi haqqında” 2020-ci il 17 
mart  tarixli 97 nömrəli və “İşsiz 
şəxslərin özünüməşğulluğunun 
təşkili Qaydası”nın təsdiq edilməsi 
haqqında” 2020-ci il 13 may tarixli 
168 nömrəli qərarlarında dəyişiklik 
edilməsi barədə

“Məşğulluq haqqında” Azərbaycan 
Respublikasının Qanununda dəyişiklik 

edilməsi barədə” Azərbaycan Respub-
likasının 2021-ci il 1 fevral tarixli 260-
VIQD nömrəli Qanununun tətbiqi ilə 
əlaqədar Azərbaycan Respublikasının 
Nazirlər Kabineti qərara alır:

1. Azərbaycan Respublikası Nazirlər 
Kabinetinin 2020-ci il 17 mart tarixli 97 
nömrəli Qərarı (Azərbaycan Respubli-
kasının Qanunvericilik Toplusu, 2020, 
№ 3, maddə 358) ilə təsdiq edilmiş 
“Sosial müəssisələrin və kvotadan əlavə 
iş yerlərinin Standartları”nın 3.2.1-ci 
yarımbəndinə “əlilliyi olan şəxslər,” 
sözlərindən sonra “şəhid ailəsinin 

üzvləri,” sözləri əlavə edilsin.
2. Azərbaycan Respublikası Nazirlər 

Kabinetinin 2020-ci il 13 may tarixli 168 
nömrəli Qərarı (Azərbaycan Respublika-
sının Qanunvericilik Toplusu, 2020, № 5,  
maddə 639) ilə təsdiq edilmiş “İşsiz 
şəxslərin özünüməşğulluğunun təşkili 
Qaydası”nın 1.2-ci bəndinə “əlilliyi olan 
şəxslərə,” sözlərindən sonra “şəhid 
ailəsinin üzvlərinə,” sözləri əlavə edilsin.

Əli ƏSƏDOV 
 Azərbaycan Respublikasının  

Baş naziri

Azərbaycan Respublikası Nazirlər Kabinetinin Qərarı
№ 202           Bakı şəhəri, 12 iyul 2021-ci il

“Azərbaycan Xəzər Dəniz 
Gəmiçiliyi” Qapalı Səhmdar 
Cəmiyyətinin Nizamnaməsinin və 
strukturunun təsdiq edilməsi barədə” 
Azərbaycan Respublikası Nazirlər 
Kabinetinin 2014-cü il 24 yanvar 
tarixli 18 nömrəli Qərarında dəyişiklik 
edilməsi haqqında

“Azərbaycan Respublikasının 
Ticarət Gəmiçiliyi Məcəlləsində 
dəyişiklik edilməsi haqqında” 
Azərbaycan Respublikasının  2018-ci 
il 3 aprel tarixli 1057-VQD nömrəli 
Qanununun tətbiqi və “Azərbaycan 

Respublikasının Ticarət Gəmiçiliyi 
Məcəlləsinin tətbiq edilməsi haqqında” 
Azərbaycan  Respublikası Prezidenti-
nin 2001-ci il 19 iyul tarixli 541 nömrəli 
Fərmanında dəyişikliklər edilməsi 
barədə” Azərbaycan Respublikası 
Prezidentinin 2018-ci il 22 may tarixli 
77 nömrəli Fərmanının 1.3-cü bəndinin 
icrasını təmin etmək məqsədilə 
Azərbaycan Respublikasının Nazirlər 
Kabineti qərara alır:

Azərbaycan Respublikası Nazirlər 
Kabinetinin 2014-cü il 24 yanvar tarixli 
18 nömrəli Qərarı (Azərbaycan Respub-
likasının Qanunvericilik Toplusu, 2014, 

№ 1, maddə 67, № 10, maddə 1321; 
2016, № 3, maddə 584, № 5, maddə 
957, № 8, maddə 1428, № 11, maddə 
1978; 2018, № 7 (II kitab), maddə 
1620; 2019, № 2, maddə 346, № 4, 
maddə 756; 2020, № 5, maddə 653, 
№ 9, maddə 1213) ilə təsdiq edilmiş 
1 nömrəli əlavə – “Azərbaycan Xəzər 
Dəniz Gəmiçiliyi” Qapalı Səhmdar 
Cəmiyyətinin Nizamnaməsi”nin 3.3-cü 
bəndi ləğv edilsin.

Əli ƏSƏDOV 
 Azərbaycan Respublikasının  

Baş naziri

İyulun 12-də Yeni Azərbaycan Partiyasının Təftiş Komissiya-
sının növbəti iclası keçirilib. YAP Təftiş Komissiyasının sədri, 
Milli Məclisin deputatı Sevinc Hüseynova iclasın əlamətdar 
hadisə ərəfəsində keçirildiyini bildirib. O qeyd edib ki, 14 iyul 
1969-cu il tariximizə ulu öndər Heydər Əliyevin Azərbaycanda 
hakimiyyətə gəldiyi gün kimi daxil olub. 

2021-ci il iyunun 15 də Azərbaycanın mədəniyyət paytaxtı Şuşa şəhərində 
bütün türk xalqlarının arzusunda olduğu tarixi bir hadisə yaşandı. 

Azərbaycan Prezidenti İlham Əliyevlə Türkiyə Prezidenti Rəcəb Tayyib Ərdoğan 
arasında Şuşa Bəyannaməsinin imzalanması, eləcə də, qardaş ölkənin Şuşada baş 
konsulluq açmaq qərarı Qarabağa və ətraf bölgələrə qayıdacaq soydaşlarımızla 
yanaşı, bizin qayda-qanunumuzla orada yaşayan ermənilərə də firavan həyat bəxş 
edəcək. Bəyannamə iki ölkə arasında münasibətlərin bütün sahələrində – istər 
siyasi, istər iqtisadi, istərsə də humanitar əlaqələrin dərin inkişafını təmin edəcək. 
Bu bəyannamənin imzalanması dünyaya bütün dövlətlər arasında sülhün, dostlu-
ğun, tərəfdaşlığın mümkün ola biləcəyi mesajını verdi. Şuşa Bəyannaməsi region-
dakı dövlətlərin inkişafına, orada məskunlaşan bütün xalqların sülh, əmin-amanlıq 
şəraitində yaşamasına və fəaliyyət göstərməsinə xidmət edən bir sənəddir. Eyni 
zamanda, Qarabağda məskunlaşan erməni əsilli Azərbaycan vətəndaşlarının 
ölkəmizin qanunları çərçivəsində firavan yaşamalarına əlverişli şərait yaradacaq. 

“Bakı Ekspo 
Mərkəzi”ndə keçirilən 
“Yüksəliş” müsabiqəsinin 
finalı başa çatıb.

Hicran
Машинописный текст
Xalq qəzeti.- 2021.- 13 iyul.- S.8.




